
ᐆᒪᔪᓕᕆᓂᕐᒧᑦ ᐱᖁᔭᑦ 
 

 
ᒥᓂᔅᑕ, ᒪᓕᓪᓗᓂ ᓈᒻᒪᒋᔭᐅᓯᒪᔪᖅ ᐃᓱᒪᓕᐅᕈᑎᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ 
ᑎᑎᕋᖅᓯᒪᔪᑎᒍᑦ 144 ᐃᓗᐊᓂ ᐆᒪᔪᓕᕆᓂᕐᒧᑦ ᐱᖁᔭᑦ ᐊᒻᒪᓗ ᐊᓯᖏᓪᓗ ᐱᔪᓐᓇᖅᑎᑕᐅᕕᓐᓄᑦ, 
ᑎᓕᓯᔾᔪᑎᓕᐅᖅᐳᖅ ᐆᒥᖓ:  
 

 ᓴᐳᒻᒥᔭᖅᑕᐅᔪᑦ ᓄᓇᓂᒃ ᐊᐅᓚᑦᑎᓂᕐᒧᑦ ᑎᓕᓯᔾᔪᑎ  
 
ᐅᖃᐅᓰᑦ: 
• ᐊᓯᖏᓐᓂᒃ ᓄᓇᖃᖅᑳᖅᓯᒪᔪᑦ/ᐊᖏᖃᑎᒌᓂᕐᒧᑦ ᐱᔪᓐᓇᐅᑎᑦ ᐊᑐᖅᑕᐅᒋᐊᖃᑐᐃᓐᓇᕆᐊᓖᑦ 

ᐸᖅᑭᔭᖅᑕᐅᕕᓐᓄᑦ ᐊᒻᒪᓗ ᐊᐅᓚᑕᐅᔪᓄᑦ ᓄᓇᐃᑦ, ᐅᖃᖃᑎᖃᕆᐊᖃᑦᑐᒍᑦ ᓄᓇᖃᖅᑳᖅᓯᒪᖏᑦᑐᑦ 
ᐱᓕᕆᔨᖏᓐᓂᒃ ᖃᓄᖅ ᑖᒃᑯᐊ ᐱᔪᓐᓇᕐᓂᐅᔪᑦ ᐊᑐᖅᑕᐅᒍᓐᓇᕐᒪᖔᑕ.  

 
 

ᓂᕿᒃᓴᓯᐅᕐᓂᖅ ᐊᒻᒪᓗ ᐱᓯᒪᑦᑎᓂᕐᒧᑦ ᓄᖅᑲᖅᑎᑕᐅᓯᒪᓂᖅ  
 
1. (1) ᒪᓕᓪᓗᓂ ᑎᑎᕋᖅᓯᒪᔪᒥᒃ ᐃᓚᒍᑕᖓᓂᒃ (2), ᑭᓇᑐᐃᓐᓇᑦᑎᐊᖅ ᓂᕿᒃᓴᓯᐅᕐᓂᐊᕐᖏᓚᖅ 
ᐅᕝᕙᓘᓐᓃᑦ ᐱᓯᒪᑦᑎᓗᓂ ᐆᒪᔪᒥᒃ ᐅᑯᓇᓂ 
 

(a) Bowman Bay ᐆᒪᔪᖃᕝᕕᖓᓂ 
 
(b) ᓯᕿᓂᒥᐅᑦ ᐆᒪᔪᖃᕝᕕᖓ 

 
(c) ᐊᑭᓪᓕᒥᐅᑦ ᐆᒪᔪᖃᕝᕕᖓ 

 
(d) Twin Islands ᐆᒪᔪᖃᕝᕕᖓ 

 
 
 (2) ᑎᑎᕋᖅᓯᒪᔪᖅ ᐃᓚᒍᑕᖓ (1) ᐊᑐᓐᖏᑦᑐᖅ ᐃᒪᐃᒃᑯᓂ  
 
   (a) ᓄᓇᖃᖅᑳᖅᓯᒪᔫᒍᓂ;  
 
   (b) ᑭᓇᑐᐃᓐᓇᖅ ᐊᑐᕋᓱᐊᖅᑐᖅ ᐱᔪᓐᓇᐅᑎᒥᓂᒃ ᓂᕿᒃᓴᓯᐅᕐᓂᕐᒧᑦ ᐆᒪᔪᓂᒃ 

ᑎᑎᕋᖅᓯᒪᔪᑎᒍᑦ 12, 13 ᐅᕝᕙᓘᓐᓃᑦ 14 ᐱᖁᔭᓂ;  
 
   (c) ᑭᓇᑐᐃᓐᓇᖅ ᑐᓂᔭᐅᓯᒪᔪᖅ ᐊᑐᕋᓱᐊᖅᑐᖅ ᐱᔪᓐᓇᐅᑎᒥᓂᒃ 

ᓂᕿᒃᓴᓯᐅᕐᓗᓂ ᐃᒪᓐᓇᓂᒃ ᐆᒪᔪᓂᒃ ᑎᑎᕋᖅᓯᒪᔪᑎᒍᑦ 16 ᐱᖁᔭᓂ; 
ᐅᕝᕙᓘᓐᓃᑦ  

 
   (d) [ᑭᓇᑐᐃᓐᓇᖅ ᐊᑐᕋᓱᐊᖅᑐᖅ ᓄᓇᖃᖅᑳᖅᓯᒪᔪᑦ ᐅᕝᕙᓘᓐᓃᑦ ᐊᖏᕈᑎᑎᒍᑦ 

ᐱᔪᓐᓇᐅᑎᒥᓂᒃ ᓂᕿᒃᓴᓯᐅᕐᓂᕐᒧᑦ, ᓄᓇᒥ ᓯᓚᑖᓃᑦᑐᒥᒃ ᓄᓇᕗᑦ 
ᐊᖏᖃᑎᒌᒍᑎᑎᒍ].  

 
 
 
 



ᓴᐳᒻᒥᔭᖅᑕᐅᔪᑦ ᓄᓇᐃᑦ ᐊᐅᓚᑦᑎᓂᕐᒧᑦ ᑎᓕᓯᔾᔪᑎ – ᑎᑎᕋᖅᑕᐅᒋᐊᖓᖅᑐᑦ #09   ᒫᑦᓯ 10, 2005 
 

 
ᐅᖃᖃᑎᒌᒍᑎᑐᐃᓐᓇᖅ - ᑭᖑᓪᓕᖅᐹᖑᖏᑦᑐᖅ ᓱᓕ  2 

 
 

ᓴᐳᔾᒻᒥᔭᖅᑕᐅᓂᖏᑦ ᓇᓄᐃᑦ  
 
2. ᑭᓇᑐᐃᓐᓇᖅ ᓱᓕᕆᓂᐊᖏᓚᖅ ᐸᖅᑭᔭᖅᕕᐅᔪᒥ ᓄᓇᒥ ᐸᕝᕕᓵᕆᓂᐊᕐᕈᓂ ᓇᓄᕐᒥᒃ ᑎᓯᖓᓃᑦᑐᒥᒃ 
ᐅᕝᕙᓘᓐᓃᑦ ᑎᓯᑖᕋᓱᐊᖅᑐᒥᒃ.  
 

ᓴᐳᒻᒥᔭᖅᑕᐅᓂᖏᑦ ᑐᒃᑐᐃᑦ 
 
3. (1) ᑭᓇᑐᐃᓐᓇᖅ ᑐᒃᑐᐃᑦ ᐃᕐᓂᐅᖅᕕᖓᓂ ᓄᓇᒥ, ᐱᒋᐊᕐᓕᖅᑎᓪᓗᒍ ᒪᐃ 15-ᒥᒃ ᑎᑭᓪᓗᒍ ᔪᓚᐃ 
15-ᒧᑦ ᐊᕐᕌᒍᒥ, ᓱᓕᕆᓂᐊᕐᖏᓚᖅ ᐸᕝᕕᓵᕆᒍᓐᓇᖅᑐᒥᒃ ᑐᒃᑐᐃᑦ ᐃᕐᓂᐅᕐᑎᓪᓗᒋᑦ ᐅᕝᕙᓘᓐᓃᑦ 
ᐃᕐᓂᓂᐊᖅᑎᓪᓗᒋᑦ, ᐃᓚᒋᓪᓗᓂᐅᒃ  
 
   (a) ᑐᐱᖅᑐᕐᓂᖅ, ᐃᓪᓗᓕᐅᕐᓂᖅ ᐅᕝᕙᓘᓐᓃᑦ ᐊᓯᐊᓂᒃ ᓇᑉᐸᖅᓯᓂᖅ;  
 
   (b) ᖃᖓᑕᓲᒃᑯᑦ ᐅᖅᓱᐊᓗᒃᑕᕐᓂᖅ;  
 
   (c) ᐃᖏᕐᕋᑎᑕᐅᓗᑎᒃ ᓄᓇᓯᐅᑏᑦ ᐅᕝᕙᓘᓐᓃᑦ ᐊᓯᖏᑦ ᐊᑐᖅᑕᐅᓲᑦ ᓯᓚᑖᓂ 

ᓇᔪᖅᑕᐅᔫᑉ ᑐᐱᖅᕕᐅᔪᖅ ᓄᓇᕗᑦ ᓄᓇᒥᒃ ᐊᑐᕈᓐᓇᐅᑎᖓᑎᒍᑦ.  
 
   (d) ᐅᔭᕋᔅᓯᐅᕐᓂᖅ, ᐅᔭᕋᕐᓂᐊᕐᓂᖅ ᐅᕝᕙᓘᓐᓃᑦ ᐳᑑᕆᓂᖅ ᖄᑦᑎᑦᑎᓂᕐᓘᓐᓃᑦ 
 
   (e) ᖃᖓᑕᓲᒃᑯᑦ ᓄᓇᒥᒃ ᖃᐅᔨᓴᕐᓂᖅ 
 
   (f) ᐅᖁᒪᐃᑦᑐᓂᒃ ᐊᐅᓚᑦᑎᓂᖅ ᐱᓕᕆᔾᔪᑎᓂᒃ; ᐅᕝᕙᓘᓐᓃᑦ 
 
   (g) ᖃᖓᑕᓲᒃᑯᑦ ᐊᑦᑏᓈᕐᓗᓂ ᑐᖔᓂ 300 ᒦᑕ ᖁᓛᓂ ᓄᓇᐅᑉ, ᑭᓯᐊᓂᓕ 

ᒥᒐᓱᓐᓂᐊᕐᓗᓂ ᐅᕝᕙᓘᓐᓃᑦ ᖃᖓᑦᑕᓂᐊᕐᓗᓂ. 
 
 (2) ᑖᓐᓇ ᑎᑎᕋᖅᓯᒪᔪᖅ ᓄᖅᑲᑎᑦᑎᔪᖅ  
 
   (a) ᐱᓕᕆᐊᖑᖃᑦᑕᖅᑐᑦ ᒪᓕᒐᖅᑎᒍᑦ ᓂᕿᒃᓴᖅᓯᐅᖅᑐᖃᑦᑎᓪᓗᒍ ᐅᕝᕙᓘᓐᓃᑦ 

ᐊᐅᓚᖅᓯᒪᔪᑦ ᑐᐱᖅᓯᒪᔭᖅᑐᖅᑐᑎᒃ ᐅᕝᕙᓘᓐᓃᑦ ᓂᕿᒃᓴᓯᐅᕐᓂᕐᒥᒃ 
ᐱᑦᔪᑎᖃᑦᑐᑎᒃ. 

 
   (b) ᐊᐅᓚᓂᕆᔭᐅᓲᖅ ᓄᓇᓕᕋᓛᓄᑦ ᐃᓗᐊᓂ ᑐᑭᖏᑕ ᐊᖏᕈᑎᐅᑉ.  
 
4. ᑭᓇᑐᐃᓐᓇᖅ ᓄᓇᒥᒃ ᐱᓕᕆᐊᖃᕐᓂᐊᕐᖏᓚᖅ ᐸᖅᑭᔭᖅᑕᐅᓯᒪᔪᒥ ᓄᓇᒥ ᓄᖅᑲᑎᑦᑎᓂᕐᕈᓂ 
ᐅᕝᕙᓘᓐᓃᑦ ᐸᕝᕕᓴᐃᓂᐊᕐᕈᓂ ᑐᒃᑐᐃᑦ ᐃᖏᕐᕋᓂᖏᓐᓂᒃ, ᐱᖃᓯᐅᑎᓪᓗᒍ ᑐᒃᑐᐃᑦ ᐃᑳᖅᑎᓪᓗᒋ ᐃᒪᒃᑯᑦ. 

ᐅᖃᐅᓰᑦ: 
• ᑖᒃᑯᐊ Bowman Bay ᐆᒪᔪᐃᑦ ᐸᖅᑭᔭᖅᑕᐅᕕᐊ ᐊᒻᒪᓗ ᐊᑭᓪᓕᒥᐅᑦ ᐆᒪᔪᐃᑦ ᐸᖅᑭᔭᖅᑕᐅᕕᐊ 

ᐃᓗᐊᓃᒻᒪᑕ e NSA, ᓄᓇᕗᑦ ᒐᕙᒪᒃᑯᑦ ᓄᖅᑲᑎᑦᑎᒍᓐᓇᖏᑦᑐᑦ ᓂᕿᒃᓴᓯᐅᕐᓂᖏᓐᓂᒃ ᐃᓄᐃᑦ 
ᐊᒻᒪᓗ ᑐᓂᔭᐅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᕈᑎᓕᐅᓚᐅᖏᑎᓪᓗᒋᑦ.  

• ᑖᓐᓇ  Twin Islands ᐆᒪᔪᐃᑦ ᐸᖅᑭᔭᖅᕕᐅᓂᖏᑦ ᓯᓚᑖᓃᑦᑐᑦ NSA, ᑕᐃᒪᐃᒻᒪᑦ ᓄᓇᕘᑖᕈᑎᓄᑦ 
ᐊᖏᖃᑎᒌᒍᑦ ᐃᓕᖓᖏᑦᑐᖅ ᑖᒃᓱᒧᖓ.   

• ᑭᓯᐊᓂᓕ, ᐃᓄᐃᑦ ᐊᒻᒪᓗ ᑐᓂᔭᐅᓯᒪᔪᑦ ᐱᔪᓐᓇᐅᑎᒥᒃ ᐱᖃᓯᐅᔾᔨᓂᐊᖅᑐᑦ ᐸᖅᑭᔭᖅᕕᐅᔪᓂᒃ 
ᓯᓚᑖᓃᑦᑐᑦ  NSA. 

• ᐱᓯᒪᓂᖅ ᓱᒋᐅᒥᒃ ᐸᖅᑭᔭᖅᕕᐅᒧᒥ ᐃᓗᐊᓃᑦᑕᕇᖅᑐᖅ ᑎᑎᕋᖅᓯᒪᔪᒥ 237 ᐱᖁᔭᓂ.  
• ᐃᓄᓐᓄᑦ ᐃᑲᔫᑎᒃᓴᐅᕙᓐᓂᐊᖅᑐᓄᑦ ᐊᖏᕈᑕᐅᕙᓐᓂᐊᖅᑐᓂᒃ ᐱᒋᐊᖃᑐᐃᓐᓇᕆᐊᖃᑦᑐᒍᑦ ᑖᒃᓱᒧᖓ 

Bowman Bay-ᒧᑦ, ᐃᓗᐊᓃᒻᒪᑦ ᓄᓇᕗᑦ ᐊᖏᖃᑎᒌᒍᑎᐅᑉ  ᑭᓯᐊᓂᓕ ᑎᑎᕋᖅᓯᒪᔪᖅ 9.4.2(a) 
ᐲᖅᓯᑉᐸᑦ ᐱᑕᖃᕆᐊᖃᕐᓂᖓᓂᒃ IIBA. 

• ᐱᑕᖃᕆᐊᖃᑉᐸ ᐃᓄᓐᓄᑦ ᐃᑲᔫᑎᒃᓴᐅᕙᓐᓂᐊᖅᑐᓄᑦ ᐊᖏᕈᑕᐅᕙᓐᓂᐊᖅᑐᓂᒃ? ᖃᖓᒃᑯᓪᓕ 
ᐊᑐᖅᑕᐅᒐᔭᖅᐸ?  

• ᒫᓐᓇᐅᔪᖅ ᐊᖏᖅᑕᐅᓯᒪᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᒍᑎᒥ ᐱᑕᖃᓕᖅᑐᖅ ᑖᒃᓱᒧᖓ ᐊᑯᓪᓕᒥᐅᓄᑦ. 
• ᓂᕿᒃᓴᓯᐅᕐᓂᖅ ᐊᒻᒪᓗ ᐊᓯᖏᑦ ᒪᓕᒐᐃᑦ ᑖᒃᓱᒧᖓ ᐊᑯᓪᓕᒥᐅᑦ  ᒪᓕᓐᓂᐊᖅᑐᑦ ᐊᐅᓚᑦᑎᓂᕐᒧᑦ 

ᐸᕐᓇᒍᑎᒃᓴᒧᑦ.  
 
ᐅᖃᐅᓰᑦ:  
• ᓯᕿᓂᕐᒥᐅᑦ SMA ᓯᓚᑖᓃᑦᑐᖅ ᑖᒃᓱᒪ NSA, ᑕᐃᒪᐃᒻᒪᑦ ᓄᓇᕘᑖᕐᓂᕐᒧᑦ ᐊᖏᖃᑎᒌᒍᑦ ᐊᑐᖏᑦᑐᖅ 

ᑖᒃᓱᒧᖓ.  
• ᑭᓯᐊᓂᓕ, ᐃᓱᒪᓕᐅᕈᑎᓕᐅᖅᑐᖃᓚᐅᕐᒪᑦ ᐱᖃᑕᐅᓕᕐᓗᓂ ᐃᓄᐃᑦ ᐊᒻᒪᓗ ᑐᓂᔭᐅᓯᒪᔪᑦ 

ᓂᕿᒃᓴᓯᐅᕐᓂᕐᒧᑦ ᐱᔪᓐᓇᐅᑎᖏᑦ ᑕᒪᑐᒧᖓ ᓄᓇᒧᑦ. 
• ᑎᑎᖅᑐᐃᔭᕆᐊᖃᑉᐱᑕ ᑐᒃᑐᐃᑦ ᓴᐳᔾᔭᐅᓂᖏᓐᓄᑦ ᐃᓕᔭᐅᓯᒪᔪᒥᒃ? 
• ᐅᓪᓗᖏᑦ ᓱᓕᕙᑦ ᐃᓘᓇᖏᓐᓄᑦ ᓄᓇᓄᑦ? 
• ᑖᒃᑯᐊ ᒪᓕᒃᑕᐅᒋᐊᓖᑦ ᑐᕌᖓᒋᐊᖃᑉᐸᑦ ᑐᒃᑐᖃᑦᑐᓄᑦ ᓯᓚᑖᓃᑦᑐᑦ ᓴᐳᔾᔭᐅᓯᒪᔪᓄᑦ? 
• ᐊᓯᖏᓐᓂᒃ ᐃᓱᒫᓘᑎᑕᖃᑉᐸ ᑲᒪᒋᔭᐅᔭᕆᐊᓕᓐᓂᒃ, ᐊᓯᖏᓐᓂᒃ ᑐᒃᑐᐃᑦ ᐃᕐᓂᐅᕐᓂᖏᑕ, ᓲᕐᓗ 

ᑕᓯᓕᐅᕐᓂᖏᑦ ᓇᓄᐃᑦ ᐊᒻᒪᓗ ᐊᓯᖏᑦ ᒥᖅᑯᖃᑦᑎᐅᔪᑦ? 
• ᒪᓕᒋᐊᓖᑦ ᐅᕙᓂ ᐱᔭᐅᓯᒪᔪᑦ ᑭᕙᓪᓕᕐᒥ ᑐᒃᑐᐃ ᓴᐳᔾᔭᐅᓯᒪᔾᔪᑎᖏᓐᓄᑦ, ᑭᕙᓪᓕᕐᒥᐅᑦ ᓄᓇᒥᒃ 

ᐊᑐᕐᓂᖓᓄᑦ ᐸᕐᓇᒍᑎ, ᐅᐊᓐᓇᖓᓂ ᕿᑭᖅᑖᓘᑉ ᐊᕕᑦᑐᖅᓯᒪᔪᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᒍᑎᖓ 
ᐊᒻᒪᓗ ᑎᑎᕋᖅᑕᐅᒋᐊᖓᖅᓯᒪᔪᖅ ᐅᐊᓐᓇᖓᓂᒃ ᕿᑎᕐᒥᐅᑦ ᐊᕕᑦᑐᖅᓯᒪᔪᑦ ᓄᓇᒥᒃ ᐊᑐᕐᓂᕐᒧᑦ 
ᐸᕐᓇᒍᑎᖓ. ᐋᖅᑭᒋᐊᖅᓯᓯᒪᔪᖃᑦᑐᖅ ᒪᓕᒐᖏᓐᓄᑦ ᐃᓕᖓᓂᖅᓴᐅᖁᓪᓗᒋᑦ ᑎᑎᕋᖅᓯᒪᔪᓄᑦ.  

• ᐅᕙᓂ ᒪᓕᒐᐃᑦ ᐱᔭᐅᓯᒪᔪᑦ ᐅᑯᓇᓐᖓᑦ ᑭᕙᓪᓕᕐᒥ ᑐᒃᑐᐃᑦ ᓴᐳᒻᒥᔭᖅᑕᐅᔾᔪᑎᖏᓐᓂᒃ, ᕿᕙᓪᓕᖅ 
ᐊᕕᑦᑐᖅᓯᒪᔪᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᒍᑎ, ᐅᐊᓐᓇᖓᓂ ᕿᑭᖅᑖᓘᑉ ᓄᓇᐃᑦ 
ᐊᑐᖅᑕᐅᓂᖏᓐᓄᑦ ᐸᕐᓇᒍᑎ ᐊᒻᒪᓗ ᑎᑎᕋᖅᑕᐅᒋᐊᖓᖅᓯᒪᔪᑦ ᐱᖓᓐᓇᖓᓂ ᕿᑎᕐᒥᐅᑦ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᒍᑎᖓ. ᐋᖅᑭᒋᐊᖅᓯᓯᒪᔪᖃᑦᑐᖅ ᒪᓕᒐᖏᓐᓂᒃ ᑕᒪᑐᒧᖓ ᑐᕌᖓᓂᖅᓴᐅᖁᓪᓗᒋᑦ. 

 


